
Inatsisartut Suleriaasianni § 33 naapertorlugu aalajangiiffigisassatut siunnersuut imaattoq
matumuuna sagqummiuppara:

Illersornissamut isumaqatigiissut 1951-meersoq tamassumalu kingorna tapiliussatut
isumagqatigiissutit tassunga attuumasut nalilersuinermik Inatsisartunut (imaluunniit
tatigeqatigiinneq pillugu isertuussineq pisariaqassappat Nunanut Allanut
Sillimaniarnermullu Ataatsimiititaliamut) UKA2016-imi saqqummiussinissaannik

Naalakkersuisut peqquneqarnissaannik Inatsisartut aalajangiiffigisassatut
siunnersuut. Naliliinermi isumaqatigiissummi naalakkersuinikkut
aningaasaqarnikkullu akuusut nunatsinnut qanoq pingaaruteqarneri

nalilersorneqassapput, tamassumalu saniatigut Naalagaaffeqatigiinnerup iluani
Namminersoriutik Oqartussat isumagqatigiissut malillugu pisinnaatitaaffiisa
piginnaaneqgarnerisalu erseqqissarneqarneri ilaatinneqassallutik.

(Inatsisartuni ilaasortaq Sara Olsvig, Inuit Ataqatigiit)

Tunngavilersuut

Nunatsinni amerikamiut sakkutooqgarfegarnerat pillugu isumagatigiissut 9. april 1941
Washington-imi atsiornegartoq tunngaviuvogq, tamatumanilu USA nunatsinni
mittarfiliortitsinissaminut tassungalu atatillugu pisariagartitaminik sanaartorsinnaalerminut
ammaanneqarluni. Taamanili nunatsinnik illersuinissap tungaatigut USA-p Kunngeqarfiullu
Danmark-ip akornanni sakkutooqgarnikkut suleqatigiinnermut sinaakkutissatut isumagqatigiis-
sutitut atuussimavoq. Tamanna pivoq, naak illersornissamut isumagqatigiissut kingorna
assigiinngitsutigut allanngortinneqgartarsimagaluartoq, ilaatigut kingusinnerpaamik 6. august
2004 ("Igalikumi isumagqatigiissut").

Isumaqatigiissut kingusinnerusukkut, 27. april 1951, illersornissamut isumagqatigiissummik
taarserneqarpoq, taannalu Nunatsinni amerikamiut sakkutoogqartitsinerat ukiuni kingulliu-
nerusuni annertuumik ogqallisaasarsimavoq, minnerunngitsumillu Pituffimmi aserfallaatsaa-
liuinernut assigiinngitsutigullu kiffartuussinernut isumagatigiissutaasup allanut isumagisassan-
ngortinneranut isumagqatigiissutip oqallisaanerujussua eqqarsaatigalugu.

2015-imi upernaakkut Inatsisartut ataatsimiinnerini (UPA2015) apeqquteqgaat aallaavigalugu
oqallisissiamik Inuit Ataqatigiit saggummiussivugut, tamatumani nunarput amerikamiut
nunatsinniinnerat ganoq iluaqutegarsinnaanersoq, taamatullu nunatsinni iluanaarutissanik
ganoq annertutigisumik piumasaqartogartariagarnersoq oqallisigeqqullugu. Ogqallinnermi
ersarissumik paasinarsivoq sinaakkutissatut isumaqatigiissutip misissorneqarnissaa partiinit
tamanit annertuumik kissaatiginegartoq, taamaaliornikkullu siunissaq qiviarlugu nunatsinni
soqutigisatut isigisat naammaginartumik iluaqusernegarsimannginnerinut tunngasut kingumut
isumagatigiinniutigineqartariaqgartut.

Matumani aalajangiiffigisassatut siunnersuut sagqgummiunneqgartoq apeqquteqaat
aallaavigalugu ogallissimanermut pissusissamisoortumik malitsissatut isigineqassaaq. Inuit
Atagatigiinnimi isumagqgarpugut illersornissamut isumagqatigiissutip sukumiisumik

misissoqqissaarnissaa pisariagarluinnartinnegartoq, tamatumanilu isumagatigiissutip imarisaa
ullutsinnut naleqqunnersoq nunatsinnullu iluaqutissartagarnersoq nalilersortariagartoq,
tassungalu atatillugu isumagatigiissutip ilaa imaluunniit isumagatigiissut tamakkiisumik

isumagqatigiinniutigeqgittariagarnersoq paasissallugu, aalajangernissamut paasissutissat
ersarissut  tunngavigalugit isummernissap siunertaanissaa siunertaralugu. Taamatut
misissuineq aamma Namminersorlutik Ogartussat Danmarkillu akornanni illersornermut
naalakkersuinikkut pisinnaatitaaffiit agguarneqgarnerinik paasisagarnerunissaq
ilapittutaasussaassaagq, tassanili aamma illersornissamut isumagqatigiissutip
isumagatigiinniutigeqqinnegassappat Namminersorlutik Ogartussat ganorpiaq pisinnaatitaaffe-
garnersut paasineqgarsinnaassalluni.

Pisortanut aningaasatigut allaffissornikkullu kingunerisassat

Ima nalilerneqarpoq misissuineq pinegartoq aningaasartuutissat eqgarsaatigalugit Nunanut
Allanut Naalakkersuisoqgarfiup aningaasanik atugassarititaasunit pioreersunit
matussuserneqarsinnaassasut.

Taamaattorli misissuinerup ingerlannegarnerani avataanit siunnersortissanik
pisariaqartitsinissaq (ass. Dansk Institut for Internationale Studier, DIIS), tamassuma
saniatigut ataatsimiinnissanut nunatta avataani pisariagartunut (ass. Nunanut Allanut
Ministeregarfimmi) atatillugu angalasariagarnerit. Qanorli annertutigisumik tamakku
pisariagartinnegassanersut siogqullugu aalajangiiffigiuminaapput.

Taamaammat siunnersuutigineqgartup siullermeernegartinnagu Naalakkersuisut
akissutegaasiornerminni avataanit siunnersorteqartariagarneq/angalasariagartarnerit
misissuinerup naammassinissaanut pisariagartinnegassanersut, tassungalu atatillugu ganoq
annertutigisumik Namminersorlutik Ogartussanut aningaasartuutaassanersut

eqaarsaatigereersimassagaat kajumissaarutigissavarput.

Namminersorluni inuussutissarsiuteqarnermut aningaasatigut allaffissornikkullu
kingunerisassat
Soqgannilaq

Innuttaasunut aningaasatigut allaffissornikkullu kingunerisassat
Soqganngilaq

